
Kalaallit Nunaanni Piartortut najugaqarfissaannik Naalakkersuisut pilersitsinissaq anguniarlugu 

suliaqarnissamik peqquneqarnissaannik Inatsisartut aalajangiiffigisassaattut siunnersuut.  

(Inatsisartunut ilaasortaq Jens Napãtôk´, Partii Naleraq) 

 

 

Piartortut katsorsaneqarsinnaanngitsumillu napparsimasut piartortut najugaqarfianni najugaqarnissamut 

assingusumi najugaqarnissamik periarfissaqarnikkut ataqqineqarlutik inuunerup qimannissaanut 

periarfissaqarnissaannik siunersummi uani siunertarineqartoq isumaqatigilluinnarpaput. 

Aamma nunatsinni avinngarusimalluta najugaqarnerput pissutigalugu siunertaq killormut 

sunniuteqarsinnaaneranik Naalakkersuisut isumaat isumaqatigaarput.  

Aamma isumaqarpugut maannakkut nakorsaaserinermi katsorsaasarneq sulisunillu napparsimasunik 

katsorsarneqarsinnaanngitsumik nappaatilinnik piartortunillu sulaiqartut katsorsaasarnermik 

pikkorissrtinneqartarnerat aningaasaliiffigineqartariaqartoq pingaanersiuinermilu sallernut 

ilaatinneqartariaqartoq..  

Peqqissaasarneq ataatsimut isigalugu annikippallaamik aningaasaliiffigineqartarpoq ikippallaanillu 

sulisoqarluni. Nunatsinni aningaasat sumut atorneqarnissaannik allanngunissamik pisariaqartitsivugut, 

ilaatigut peqqissaasarnerup annertunerungaartumik pitsanngorsarnissaanut. 

 

ilaqutaasunik qanigisaasunillu toqunissarlu qanilliartorpat qanigisanik asasanillu 

eqqaminnitsitsisaanngitsunut oqaloqateqartarnikkut, siunnersuisarnikkut ilitsersuisarnikkullu 

iliuuseqartoqarsinnaasorujussuuvoq. 

  

Pitsaasunik atortorissaaruteqarnissap, sulisunik pitsaasumik pikkorissartitsisarnissq, piartortunik 

qanigisaasunillu pitsaasumik oqaloqatiginnittarnissaq tapersuisarnissarlu aammalu malittarisassat eqartu 

atunnginnissaasa aamma piartornermi pitsaasumik ataqqineqarlunilu avatangiiseqarnissap 

qulakkeerneqarsinnaanerat pineqarput. 

 

Piartortut najaqarfissanik pilersitsinissaq nalequtinngippat tamakku qulakkeertussaavagut. Tassa 

piartortunut najugaqarfinnut assingusunik nunap immikkoortuini najugaqarfinnilu 

suliniuteqalersinnaanermut periarfissaqarneq. 

Naalakkersuisut uani namminneq oqaatigaat taamatut annertugisumik suliniuteqarnissamik 

pisariaqatitsinngitsugut, tassa ukiumut pineqartut maannamut ikitsuinnaammata..  

Siunnersuuteqartup Naalakkersuisullu siunnersuut una pillugu isimaannik naapiffissaqarniarluni 

peqqissaanermi neqeroorutinut ilanngusisinnaasoqartariaqarpoq.  

 

Siunnersuutigaarput ataatsimiititaliaq suliamut attuumassuteqartoq nunanut allanut nakorsaaserinermi 

suliniuteqartarnermi napparsimasunillu unitsitsisarnermi pitsaasunik atortorissaaruteqartunut 

tikeraassasoq kiisalu nunatsinni taamatut qanoq periuseqarsinnaaneranut pissutsit misissussagat. 

Napparsimasut anguniagaqrluni, piginnaasaqarluni ilisimasaqarlunilu iliuuseqarfigigaanni alloriarneq 

annikitsoq angusaqangaatsiartitsisinnaavoq. 

 



 

 

 

Kalaallit Nunaanni immikkoortup nutaarluinnaap aaqqissuunneqartussap pineqarnera pisariaqartumik 

mianeralugu ataatsimiititaliaq iternga tikillugu sukumiisumillu suleriaaseqarnissa qulakkeerniarlugu, 

isumaqarpugut pisariaqassappat siunnersuut una aappassaaneertinnagu pingajussaaneertinnagulu 

ataatsimiinnissamut tullermut kinguartinneqassasoq. 

 

piartortut najugaqarfigisaanni atorneqartartunik ingerlatsiveqarnissamik  Kalaallit Nunaanni 

atorfissaqartitsivugut. 

 

Taamatut oqaaseqarluta siunnersuutip uuma ataatsimiititaliami suliarineqarnissaa inassuteqaatigaarput.  

 

 


